
СОДТӦД
Системаӧ пырӧдчысьяслысь могъяссӧ
ОПИШИТӦМ
	Системаӧ пырӧдчысь
	Системаӧ пырӧдчысьяслӧн могъяс

	Технический оператор
	1) могмӧдӧ Системалысь уджалӧмсӧ да сійӧс техническӧя могмӧдӧмсӧ юӧр, юӧртан технологияяс да юӧр доръян юкӧнын Россия Федерацияса оланпастэчасӧн урчитӧм корӧмъяс серти;

2) сетӧ Система меститӧм вылӧ сервернӧй вынйӧр, збыльмӧдӧ найӧс уджӧдӧм да техническӧя могмӧдӧм серти мероприятиеяс;

3) могмӧдӧ Системаса компонентъясӧ выльмӧдӧмъяс пуктӧм;

4) могмӧдӧ Системаын обработайтан мыччӧдъяслысь ӧтторъялунсӧ, наӧн вӧдитчыны позянлунсӧ да гусялунсӧ Системаын юӧр боксянь видзчысянлун серти корӧмъяс да юӧр доръян техническӧй мераяс индӧмӧн;

5) могмӧдӧ Системаӧ пырысь юӧр да аспасъяс дорйӧмсӧ Мыччӧдъяс обработайтан Системаса техническӧй операторлӧн шӧринын;

6) сэк, кор эм аспасъяс боксянь видзчысянлунлы грӧзлун, координируйтӧ торкалӧмъяс бырӧдӧм серти мероприятиеяссӧ, кутшӧмъясӧс эрдӧдісны Мыччӧдъяс обработайтан Системаса техническӧй операторлӧн шӧринысь бокын аспасъяс обработайтігӧн;
7) урчитӧ Системаса компонентъясӧн вӧдитчан позянлунлысь пӧрадоксӧ, могмӧдӧ Системаӧн вӧдитчысьлӧн уджалысьяслы вӧдитчыны позянлунсӧ Системаӧн вӧдитчысьлӧн запрос серти Системаӧн вӧдитчысьӧн Системаса техническӧй операторлысь корӧмъяссӧ збыльмӧдігӧн: сетӧ вӧдитчысьлӧн уджалысьяслӧн автоматизируйтӧм уджалан местаяс дорӧ юӧр доръян средствояс дорӧ, сы лыдын юӧрсӧ криптографическӧя дорйӧм дорӧ, аспасъяс дорйӧм серти котыртан-тшӧктан документъяс дорӧ корӧмъяс збыльмӧдӧм йылысь да артмӧдчӧм кырымалӧм бӧрын Система дорӧ йитӧм йылысь справка;

8) пӧртӧ олӧмӧ Системалӧн уджын торксьӧмъяс дырйи уджалан зумыдлун да ӧдсӧ кыпӧдӧм могысь мероприятиеяс Системалӧн архитектура да уджалан условиеяс дорӧ техническӧй корӧмъяс индӧмӧн, Системалысь уджалан ӧд да сыын торксьӧмъяс дырйи уджалан зумыдлун бӧрся мониторинг нуӧдӧмӧн;

9) сетӧ Системаӧ пырӧдчысьяслы Системаӧн вӧдитчан техническӧй юалӧмъяс серти консультация отсӧг;

10) могмӧдӧ Системалысь бокӧвӧй юӧртан системаяскӧд электроннӧя йитчан юӧртан да технологическӧй инфраструктуралысь уджавны верманлунсӧ;

11) Системалысь уджалӧмсӧ бурмӧдӧм серти Системаса операторсянь вӧзйӧмъяс босьтігӧн видлалӧ вӧзйӧмъяссӧ, примитӧ найӧс збыльмӧданногъяс да найӧс збыльмӧдан позянлун йылысь помшуӧм, а сідзжӧ котыртӧ Системалысь уджалӧмсӧ бурмӧдӧм серти вӧзйӧмъяс збыльмӧдӧмсӧ

	Оператор
	1) урчитӧ Система сӧвмӧдан стратегиясӧ;
2) индӧ Системалӧн уджалан позянлунъяс дорӧ корӧмъяссӧ;
3) индӧ вӧдитчысьясӧс, кодъяслӧн эм позянлун вӧдитчыны юӧрӧн, кутшӧм эм Системаын;

4) сетӧ Системаӧ пырӧдчысьяслы Системаӧн вӧдитчан методология юалӧмъяс серти консультация отсӧг;

5) Системалысь уджалӧмсӧ бурмӧдӧм серти Системаӧн вӧдитчысьяссянь вӧзйӧмъяс босьтігӧн видлалӧ вӧзйӧмъяссӧ да примитӧ найӧс олӧмӧ пӧртны коланлун (ковтӧмлун) йылысь помшуӧмъяс;

6) збыльмӧдӧ Система пыртӧмсӧ, сыӧн вӧдитчӧмсӧ да сійӧс сӧвмӧдӧмсӧ котыртан да методология боксянь могмӧдӧмсӧ;

7) могмӧдӧ Системаӧ пырысь юӧр да аспасъяс дорйӧм серти мероприятиеяс да корӧмъяс збыльмӧдӧмсӧ аслас компетенция серти

	Вӧдитчысь
	1) могмӧдӧ юӧр доръян сертифицируйтӧм средствоясӧн, сы лыдын юӧр доръян криптографическӧй средствоясӧн, лицензияа уджтасуловӧн вӧдитчӧмсӧ;

2) пӧртӧ олӧмӧ Системаса техническӧй операторлысь Система дорӧ йитӧм автоматизируйтӧм уджалан местаяс дорӧ да Системаӧ пырысь юӧр дорйӧм дорӧ корӧмъяссӧ Система дорӧ йитӧм йылысь артмӧдчӧм серти;

3) могмӧдӧ сылӧн уджалан юкӧнӧ пырысь юӧрсӧ Системаӧ сетӧмсӧ, сэні юӧр меститӧмсӧ да выльмӧдӧмсӧ, кывкутӧ индӧм юӧрлӧн збыльлунысь, тырвыйӧлунысь да юӧрсӧ ас кадӧ сетӧмысь;

4) аспасъяс доръян юкӧнын Россия Федерацияса нормативнӧй инӧда актъяс да стандартъяс серти кутчысьӧ Системаӧ пырысь аспасъяс обработайтан пӧрадокӧ, ӧтув уджалӧ Системаса техническӧй операторкӧд сэк, кор эм аспасъяс боксянь видзчысянлунлы грӧзлун торкалӧмъяс бырӧдан юкӧнын, кутшӧмъясӧс эрдӧдісны аспасъяс обработайтігӧн;

5) доръян юӧрсӧ бокӧвӧй йӧзлы сетӧм, сійӧс паськӧдӧм либӧ воштӧм дырйи дзик пыр юӧртӧ Системаса техническӧй операторлы;

6) оз вӧч вӧчӧмторъяс, мыйяс вермасны вайӧдны Системалысь зумыдлун да сэтчӧ пырны позянлун торкӧмӧ, дзик пыр юӧртӧ Системаса техническӧй операторлы сы йылысь, мый сылы лои тӧдса бокӧвӧй йӧзлӧн вӧчӧмторъяс вӧчны кӧсйӧмыс, мыйяс вермӧны вайӧдны Системалысь зумыдлун да пырны позянлун торкӧмӧ;

7) лӧсьӧдӧ да сетӧ Системаса операторлы Системалысь уджалӧмсӧ бурмӧдӧм серти вӧзйӧмъяс;

8) вӧдитчӧ босьтӧм программнӧй да техническӧй средствоясӧн сӧмын Коми Республика мутасын социальнӧя доръян (отсалан), могмӧдан, тӧрасян да тӧждысян юкӧнын уджалан медшӧр могъясын Системаын уджалігӧн, оз сет тайӧ средствояссӧ бокӧвӧй йӧзлы да (либӧ) оз паськӧд доръян юӧрсӧ, кутшӧм лои сылы тӧдса Системаын уджалігӧн;

9) чукӧртӧ, гижӧ, систематизируйтӧ, стӧчмӧдӧ (выльмӧдӧ, вежӧ), перйӧ, вӧдитчӧ, сетӧ (ыстӧ, сетӧ), вуштӧ, бырӧдӧ Системаын аспасъяссӧ сы могысь, медым нуӧдны:

шыӧдчысьяс, социальнӧй услугаяс босьтысьяс йылысь мыччӧдъяслысь учёт;

социальнӧй услугаяс сетысьяс йылысь мыччӧдъяслысь учёт;

социальнӧя отсалан (доръян), канмусянь социальнӧй отсӧг сетан мераяс, мукӧд социальнӧй мынтӧм босьтысьяс йылысь учёт;

тыр арлыдтӧм граждана йылысь, кодъяс нуждайтчӧны найӧс тӧрасьӧм либӧ тӧждысьӧм улӧ босьтӧмын либӧ кодъясӧс босьтӧма тӧрасьӧм либӧ тӧждысьӧм улӧ, ныв (пи) пыдди, мыччӧдъяслысь учёт;

тыр арлыдтӧм граждана йылысь, кодъясӧс ёрд пӧрадокын шуӧма кывкутны вермытӧмаясӧн, кывкутӧмын дзескӧдӧмаясӧн, граждана йылысь, кодъяс нуждайтчӧны тӧрасьӧм, тӧждысьӧм улӧ босьтӧмын да патронажын, мыччӧдъяслысь учёт;
уджавны вермытӧм граждана йылысь, кодъяс бӧрся дӧзьӧритӧны да кодъяслы отсасьӧны, мыччӧдъяслысь учёт;
дӧзьӧритысь да отсасьысь йӧз йылысь мыччӧдъяслысь учёт;
социальнӧй контракт подув вылын канмусянь социальнӧй отсӧг вылӧ шыӧдчысьяс (сійӧс босьтысьяс) йылысь мыччӧдъяслысь учёт;
социальнӧя сьӧкыд оласнога да пикӧ воӧм тыр арлыдтӧмъяс йылысь, а сідзжӧ налӧн семьяясӧ пырысьяс йылысь мыччӧдъяслысь учёт;

Коми Республика мутасын социальнӧя доръян (отсалан), социальнӧя могмӧдан, тӧрасян да тӧждысян ногтуйсӧ кыпӧдӧм могысь юӧртан технологияясӧн бура вӧдитчӧм;

10) кутчысьӧ аспасъяслӧн конфиденциальносьтӧ да безопасносьтӧ найӧс обработайтігӧн;

11) могмӧдӧ аспасъяслӧн субъектъяслысь, кодъяслысь аспасъяссӧ обрабатывайтӧны Системаын, аспасъяс обработайтӧм вылӧ сӧгласлунлысь эмлунсӧ сэк, кор урчитӧма “Аспасъяс йылысь” Федеральнӧй оланпасӧн;

12) вӧчӧ аспасъяс серти операторлысь мукӧд кывкутана мог, кутшӧмъясӧс веськӧдӧма “Аспасъяс йылысь” Федеральнӧй оланпас да сы серти примитӧм локальнӧй нормативнӧй инӧда актъяс, аспасъяс дорйӧм дорӧ корӧмъяс серти аспасъяслӧн субъектъяслысь налысь аспасъяс обработайтігӧн инӧдъяс да кӧсйӧмъяс дорйӧм вылӧ 


